
    #                                                                                                                               7/10/2020
საქართველოს შრომის, ჯანმრთელობისა და 
სოციალური დაცვის სამინისტროს 
საგანგებო სიტუაციების კოორდინაციისა და 
გადაუდებელი დახმარების ცენტრის ხელმძღვანელს
ავთანდილ თალაკვაძეს
ბატონო ავთანდილ,
გაცნობებთ, რომ პაციენტი ვეფხვაძე იოანე (დაბადების თარიღი 29.01.2015) იმყოფება თბილისის ივ. ბოკერიას სახ. რეფერაული ჰოსპიტალის პედიატრიულ გაყოფილებაში 29.06.2020წ. დან-დღემდე , I დონის ინტენსიური მოვლის მეთვალყურეობის ქვეშ, დიაგნოზით: თირკმლების ქრონიკული დაავადება 5 (ტერმინალური) სტადია, ჰიპერვოლემია, არტ. ჰიპერტენზია (მედიკამენტოზური თერაპიისადმი რეზისტენტული), პერიტონეულ დიალიზი.
პაციენტის ანამნეზით: თირკმლების თანდაყოლილი ბილატერალური ჰიპოპლაზია, თირკმლების ქრონიკული დაავადება. 6 თვის ასაკში დაესვა დიაგნოზი: თქდ 5 სტადია და გადაყვანილი იქნა თირკმლის ჩანაცვლებით თერაპიაზე-პერიტონეულ დიალიზზე.
ბოლო 6 თვეა პაციენტის ზოგადი მდგომარეობა დინამიკაში გაუარესდა, სახეზეა დიალიზის არაადექვატურობა (მკვეთრად მაღალი რჩება აზოტოვანი ცვლის პროდუქტების მაჩვენებლები სისხლში, გამოხატულია მძიმე მეორადი ჰიპერპარათირეოზი, სახეზეა ფიზიკური განვითარების მნიშვნელოვანი შეფერხება, ასევე აღენიშნა მარჯვენა ქვედა კიდურის ბარძაყის ძვლის სპონტანური მოტეხილობა, პერიტონეული დიალიზის კათეტერთნ ასოცირებული პერიტონიტის შემთხვევები,რის ფონზე მკვეთრდა დაქვეითდა ულტრაფილტრაცია).
სხეულის მასის სიმცირიდან გამომდინარე ვერ ხერხდება დიალიზის მოდალობის შეცვლა და პაციენტის ჰემოდიალიზზე გადაყვანა.
პაციენტის მკურნალობის ერთადერთ ალტერნატივას, სასიცოცხლო ჩვენებით წარმოადგენს თირკმლის ტრანსპლანტაცია. პოტენციური დონორი-ბებია. დონორ-რეციპიენტს ჩაუტარდა თირკმლის ტრანსპლანტაციისათვის საჭირო წინა საოპერაციო კლინიკო-ლაბორატორიული კვლევები. წინააღმდეგ ჩვენება გამოვლენილი არ იქნა.
ყველა ფაქტორის გათვალისწინებით მოსალოდნელი ოპერაციის სირთულე სცდება თირკმლის ტრანსპლანტაციის ორდინალური ოპერაციის შემთხვევის ჩარჩოებს. დღეისათვის  საქართველოში პედიატრიულ პრაქტიკაში არსებული არასაკმარისი გამოცდილებით დამოუკიდებლად ამ ოპერაციის შესრულება ზრდის გამოსავლის წარუმატებლობის რისკს.
აქედან გამომდინარე მოგმართავთ თხოვნით, ქვეყანაში პანდემიური სიტუაციის გათვალისწინებით დაწესებული შეზრუდვების მიუხედავად, გამონაკლისის სახით მოგვცეთ უფლება მოვიწვიოთ შესაბამისი გამოცდილების მქონე სპეციალისტი ბელორუსიიდან, მედიცინის მეცნიერებათა დოქტორი, პროფესორი ოლეგ კალაჩიკი, რომელიც ქართველ კოლეგებთან ერთად შეძლებს მსგავსი ტიპის ოპერაციის შესრულებას. ასევე მოგვმართავთ თხოვნით, შესაბამისი პროცედურების გავლა მოხერხდეს უმოკლეს ვადებში, რათა უზრუნველყოფილი იქნეს დროული ოპერაციული ჩარევა და თავიდან იქნეს აცილებული მოსალოდნელი მძიმე გართულებები, მათ შორის ლეტალური გამოსავალი. ამასთან, სამედიცინო საქმიანობის რეგულირების საბჭომ უკვე განიხილა და გასცა  პროფესორ ოლეგ კალაჩიკისათვის საქართველოში დროებითი სამედიცინო საქმიანობის ლიცენზია. მისი ვიზიტის ხანგრძლივობა განისაზღვრება დაახლოებით ათი დღის ვადით, რათა ჰქონდეს შესაძლებლობა პაციენტზე განახორციელოს  გადანერგვის შემდგომი მდგომარეობის მონიტორინგი. ჩვენის მხრივ,  კლინიკა იღებს სრულ ვალდებულებას და პასუხისმგებლობას, რომ ზუსტად შესრულდება ყველა ის რეკომენდაცია, რომელიც გაიცემა საქართველოს შრომის, ჯანმრთელობისა და სოციალური დაცვის სამინისტროს მიერ ქვეყანაში ჩვენი კოლეგის შემოსვლის შემდეგ. 




პატივისცემით,

გენერალური დირექტორი                                                                        გიორგი ინგოროყვა
პროფესორი


ტრასნპლანტოლოგიის მიმართულების                                                სანდრო კილაძე
ხელმძღვანელი						


ი.ბოკორიას სახელობის თბილისი                                                           მ.ლიპკა
რეფერალური ჰოსპიტლის 
პედიატრიული სამსახურის უფროსი. 
მაღალი სამედიცინო ტექნოლოგიების ცენტრის 
მოწვეული ბავშვთა ნეფროლოგი    						

